
Gatnamót Nýbýlavegar, Ástúns og Þverbrekku
Skipulagsrökstuðningur

Fyrirhuguð framkvæmd felst í endurbótum á núverandi gatnamótum 
Nýbýlavegar og Ástúns/Þverbrekku. Framkvæmdin felur í sér breytingar á 
akreinafyrirkomulagi, niðurfellingu framhjáhlaupa, uppsetningu nýrra 
umferðarljósa og umferðarljósastýringar ásamt lagningu nýs göngustígs 
neðan við Þverbrekku að gatnamótunum.

Framkvæmdarsvæðið er innan núverandi gatnakerfis og á landi sem þegar er 
ætlað til samgangna samkvæmt gildandi aðalskipulagi. Ekki verður breyting á 
landnotkun, byggðamynstri eða nýtingarheimildum svæðisins.

Markmið framkvæmdarinnar er að bæta umferðaröryggi, draga úr slysahættu, 
bæta aðgengi gangandi og hjólandi vegfarenda og tryggja öruggari þveranir 
yfir Nýbýlaveg. Með framkvæmdinni verður einnig bætt tenging aðliggjandi 
hverfa og þjónustusvæða fyrir óvarða vegfarendur.

Framkvæmdin er í samræmi við markmið aðalskipulags um:
 aukið umferðaröryggi
 eflingu virkra samgangna
 bætt aðgengi gangandi og hjólandi
 öruggari tengingu innan hverfa
 þróun sjálfbærra samgangna

Í aðalskipulaginu er lögð áhersla á að gæði innviða fyrir vistvæna ferðamáta 
verði aukin og að boðið sé upp á fjölbreytta og örugga ferðamáta fyrir alla 
vegfarendur. Jafnframt er kveðið á um að tryggja skuli góðar tengingar 
stígakerfa milli hverfa og að göngu- og hjólastígakerfi bæjarins verði samfellt 
og greiðfært.

Lagning nýs göngustígs að gatnamótunum og endurbættar gönguþveranir eru 
í beinu samræmi við þessi markmið þar sem þær bæta aðgengi íbúa að 
nærþjónustu, styrkja tengingar innan hverfisins og auka öryggi gangandi 
vegfarenda. Aðalskipulagið leggur sérstaka áherslu á örugga og sjálfbæra 

samgöngumáta og að allir íbúar hafi aðgang að öruggum göngu- og 
hjólaleiðum.
Framkvæmdin hefur ekki í för með sér nýja landnotkun eða verulega breytingu 
á skipulagsforsendum svæðisins heldur felur í sér endurbætur á fyrirliggjandi 
samgöngumannvirki innan þess svæðis sem þegar er skilgreint fyrir slíka 
starfsemi.

Því er talið að framkvæmdin samræmist gildandi aðalskipulagi og að ekki sé 
þörf á gerð deiliskipulags áður en framkvæmdaleyfi er veitt.

Virðingarfyllst,
F.h. Vegagerðarinnar, Cecilia Þórðardóttir og Kópavogsbæjar, Birkir Rútsson

